
ᐧᐃᓐᑕᒪᑫᐧᐃᓐ ᑭᐸᑭᑎᓂᑲᑌ ᐁᑲᐧᑫᐧᑌᓇᓂᐧᐊᒃ  

ᒋᐊᓐᒋᒋᑲᑌᒃ ᑲᐃᓇᑭᓐᑌᒃ ᐃᔥᑯᑌᐧᐃᔭᑉ  

 ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᐊᓄᑭᐧᐃ ᐱᒥᐧᐃᒋᑫᐧᐃᓐ ᑭᐧᐁᑎᓄ ᑕᔑᑫᐧᐃᓇᓐ ᑲᐅᒋᐊᓄᑲᒋᑲᑌᑭᓐ 

 

ᐊᔾᑦᕈ ᐧᐊᓐ ᐃᔥᑯᑌᐧᐃᔭᑉ ᑭᐧᐁᑎᓄᒃ ᑕᔑᑫᐧᐃᓇᓐ ᑲᐅᒋ ᑎᐯᓐᑕᒧᐧᐊᒡ ᑭᑲᐧᑫᐧᑌᐧᐊᒃ (“HORCI”) ᑭᐃᔑ 

ᑲᐧᑫᐧᑌᐧᐊᒃ ᐅᓐᑌᕆᐅ ᐃᔥᑯᑌᐧᐃᔭᑉ ᑲᐃᔑᐊᐱᑕᒪᑫᐧᐊᒡ (ᑲᐊᐱᑕᒪᑫᐧᐊᒡ) ᐁᑯ ᑕᔥ ᐅᑭᐧᐊᐸᓐᑕᓇᐧᐊ 15 

ᑲᐃᓇᑭᓱᒡ ᐅᐱᒪᐊᒧᐧᐃᑭᓯᔅ, 2010 ᐅᐅᒪ ᑲᐃᔑᐊᐸᑕᒃ ᐸᑫᐱᐃᑲᓐ 78 ᐅᓐᑌᕆᐅ ᐃᔥᑯᑌᐧᐃᔭᑉ ᑲᐃᔑ 

ᐊᐱᑕᒪᑫᐧᐊᒡ ᑲᐃᓇᑯᓂᑲᑌᒃ, 1998, ᑲᑭᐅᔑᓯᒋᑲᑌᑭᐸᓐ 1998, ᑭᑭᓇᐧᐊᒋᐱᐃᑲᓐ (ᐅᔑᓯᒋᑫᐧᐃᓐ B), 
ᑭᑲᐧᑫᐧᑌᐧᐊᒃ ᒋᐊᓐᑎᓂᑲᑌᒃ ᑲᐃᓇᑭᑕᒪᑫᐧᐊᒡ ᐃᔥᑯᑌᓂ, ᐊᐱ ᑕᔥ ᒪᑯᑭᓯᔅ 1, 2011 ᑕᐃᔑᐅᔥᑭᓭ. ᐅᐅᐧᐁ 

ᒧᔥᑭᓀᐱᐃᑲᓐ ᑲᑭᐸᑭᑎᓂᑲᑌᒃ ᑭᐅᒋᐱᒥᓂᔕᐃᑲᑌ ᑕᐱᔥᑯ ᑲᑭᐃᔑ ᐅᔑᓯᒋᑲᑌᑭᐸᓐ ᓂᐧᓴ 

ᐁᐊᓂᑫᐱᒥᐊᓄᑲᒋᑲᑌᒃ ᑲᐱᒥᓂᔕᐃᑲᑌᒃ ᐅᓇᑯᓂᑫᐧᐃᓐ, ᑫᐅᒋ ᐱᒥᐧᐃᒋᑫᒪᑲᒃ ᑭᔥᐱᓐ ᑲᒪᒥᓄᓯᒋᑲᑌᑭᓐ 

ᐃᓇᑭᓐᑕᒪᑫᐧᐃᓇᓐ ᑲᐱᒥᐊᐸᒋᑐᐧᐊᒡ ᐃᔥᑯᑌᓂ. ᐅᑕᐱᑕᒪᑫᒃ ᐃᑕᔥ ᑲᑭᐸᑭᑎᓇᒧᐧᐊᒡ ᒧᔥᑭᓀᐱᐃᑲᓂ 

ᐁᐃᓇᑭᑕᓱᓀᔭᓂᒃ EB-2010-0092. ᒥᑕᔥ ᑫᐃᔑᓭᒃ ᐃᐧᐁᓂ ᑲᐧᐃᐃᔑ ᐅᓀᓐᑕᒧᐧᐊᒡ ᐅᑕᐱᑕᒪᑫᒃ 

ᑲᑭᐱᐃᔑᑲᐧᑫᒋᒥᐧᑕ ᑲᑭᓇ ᐊᐸᓐ ᑕᔑᑫᐧᐃᓇᓐ ᑕᐃᔑᑕᑯᓭᐧᐊᒃ ᐅᐅᒪ ᑲᐱᒥᐊᐸᒋᑐᐧᐊᒡ ᐃᔥᑯᑌᓂ. 
 
ᑲᐧᐃ ᐊᓐᒋᒋᑲᑌᑭᓐ ᐃᓇᑭᑕᒪᑫᐧᐃᓇᓐ ᑕᒪᔭᑭᓭᓂᐧᐊᓐ ᑭᐧᐁᑎᓄᒃ ᑲᐊᔭᒪᑲᑭᓐ ᑕᔑᑫᐧᐃᓇᓐ ᐱᒪᓄᑭᑕᒪᐧᐃᐧᑕ 

ᐃᔥᑯᑌᐧᐃᔭᐱᓂ ᑲᐱᒥᐊᐸᒋᑐᐧᐊᒡ. ᐯᔑᒃ ᐃᑕᔥ ᐃᐃᐧᐁ ᒪᒪᐤ ᓂᐧᐊᔦᒃ ᑲᐱᒥᑎᐸᐃᑫᐃᐧᑕ ᑲᐃᔑᑕᐧᐊᒡ ᑲᔦ 

ᑯᑕᑭᔭᓐ ᐊᓄᑭᐧᐃᑲᒥᑯᓐ ᑕᒪᔭᑭᓭᓂ ᐁᑯ ᑕᔥ ᑕᑎᐸᐸᒋᑲᑌᓂ ᒥᓂᑯᒃ ᑲᐃᔑ ᐱᒥᐊᐸᒋᑐᐧᐊᒡ. 

 
ᑭᔥᐱᓐ ᐃᑕᔥ ᐅᑕᐱᓂᑲᑌᓂᒃ ᑲᑭᒧᔥᑭᓀᐱᐃᑫᐧᐊᒡ ᑲᑭᑲᐧᑫᐧᑌᐧᐊᒡ, ᑲᑭᓇ ᑲᐱᒥ ᐊᐸᒋᑐᐧᐊᒡ ᐃᔥᑯᑌᓂ 

ᐅᐧᐊᑲᐃᑲᓂᐧᐊᒃ ᑫᒪ ᐅᑕᓄᑭᐧᐃᑲᒥᑯᐧᐊ ᐃᓂᑯᒃ 2,500ᑭᓗᐧᐊᑦ ᑕᓱᑭᓯᔅ 0.38 % ᑫᒪ $0.38 ᐃᓂᑯᒃ 

ᑕᓇᓐᑭᓭᓂ  ᑲᐃᓇᑭᓐᑕᒪᐧᐃᐧᑕᐸᓐ. ᑯᑕᑭᔭᒃ ᐃᑕᔥ ᑲᐱᒥᑎᐸᐊᒧᐧᐊᒡ ᐃᔥᑯᑌᓂ 13,000 ᑭᓗᐧᐊᑦ 

ᑲᐱᒥᐊᐸᒋᑐᐧᐊᒡ ᐃᔥᑯᑌᓂ ᐯᔑᑯᑭᓯᔅ 0.38% ᑫᒪ $5.45 ᐃᓂᑯᒃ ᑕᓇᓐᑭᓭᓂ ᑕᓱᑭᓯᔅ ᒋᐱᒥᑎᐸᐊᒧᐧᐊᒡ 

ᑕᓱᑭᓯᔅ ᐃᔥᑯᑌᓂ. 
 
ᐅᓄ ᑲᑭᑲᐧᑫᐧᑌᓇᓂᐧᐊᒃ ᑲᐧᐃᐊᓐᒋᒋᑲᑌᑭᓐ ᐃᓇᑭᓐᑕᒪᑫᐧᐃᓇᓐ ᑕᐱᑭᔑᓭᐧᐊᓐ ᑯᑕᑭᔭᓐ ᑲᐧᐃᐃᔑ 

ᐊᓐᒋᒋᑲᑌᑭᓐ ᐃᔥᑯᑌ ᐃᓇᑭᓐᒋᑫᐧᐃᓇᓐ ᑲᐃᔑᒪᒪᐧᐃᐱᐃᑲᑌᑭᓐ, ᑕᑯ ᑲᔦ ᑕᑭᑕᐧᑲᑭᓐᒋᑲᑌᐧᐊᓐ 

ᐧᐊᓴᑯᓀᒋᑲᓐ ᑲᔦ ᑯᑕᑭᔭᓐ ᐃᓇᑭᓐᑕᒪᑫᐧᐃᓇᓐ ᑲᑕᑯᐱᐃᑲᑌᑭᓐ ᒪᓯᓇᐃᑫᐧᐃᓂᒃ. ᒥᐁᑕ ᐅᐅᐧᐁ 

ᑲᑭᑲᐧᑫᐧᑌᓇᓂᐧᐊᒃ ᑲᐧᐃᐊᓐᒋᒋᑲᑌᒃ ᒣᐧᑲ ᑲᐱᒥᐃᓇᑭᓐᑕᒪᐧᐃᓐᐧᑕ ᑲᐊᐸᒋᑐᐧᐊᒡ ᐃᔥᑯᑌᓂ ᑲᐃᓇᐱᑫᓇᒪᐧᐃᐧᑕ 

ᒋᐅᒋᐃᔥᐸᑭᓐᑕᒪᐧᐃᐧᑕ.  

 
ᑫᐅᒋ ᐧᐊᐸᓐᑕᒪᓐ ᒧᔥᑭᓀᐱᐃᑫᐧᐃᓇᓐ 

 
ᒧᔥᑭᓀᐱᐃᑲᓇᓐ ᐊᔭᐧᐊᓐ ᑭᔥᐱᓐ ᐧᐃᓇᓇᑲᑕᐧᐊᐸᑕᒪᓐ ᐧᐁᑎ ᑲᐊᐱᑕᒪᑫᐧᐊᒡ ᐅᑐᔑᐃᑫᐧᐃᑲᒥᑯᐧᐊ ᑐᕋᓐᑐ 

ᑲᔦ ᐱᐧᐊᐱᑯᒧᔥᑭᓀᐱᐃᑲᓇᓐ ᐊᔭᐧᐊᓐ ᑭᔥᐱᓐ ᐧᐃᓇᓇᑲᑕᐧᐊᐸᑕᒪᓐ ᐧᐁᑎ ᑲᐊᐱᑕᒪᑫᐧᐊᒡ 

ᐅᑐᔑᐃᑫᐧᐃᑲᒥᑯᐧᐊ ᑐᕋᓐᑐ ᑲᔦ ᐱᐧᐊᐱᑯᒃ ᐅᐅᒪ, www.oeb.gov.on.ca/OEB/Industry , ᑲᔦ ᐃᔥᑯᑌ 

ᐊᓄᑭᐧᐃ ᐊᓄᑭᐧᐃᑲᒥᑯᒃ ᑲᔦ ᐱᐧᐊᐱᑯᒃ. 
 
ᑫᑐᒋᑲᑌᒃ ᐧᐃᑕᐧᑭᓇᓂᐧᐊᒃ 
 
ᑭᑕᑭᑕᐧᑭ ᐅᐅᒪ ᑲᐧᐃᑐᒋᑲᑌᒃ ᐯᔑᐧᑲᔦᒃ ᐃᐃᒪ ᓂᐧᔕᔦᒃ ᐃᓇᑫ: 
 
1. ᐃᔑᒋᑫᓐ ᒋᓇᑲᔥᑭᑫᑕᒪᑫᔭᓐ 
 
ᐱᓴᓐ ᐃᑯ ᑭᑕᐱᑲᐧᑫᐧᑌ ᑫᑭᓐ ᒋᐱᑕᐧᑭᔭᓐ ᐅᐅᒪ ᑲᐧᐃᐃᔑ ᒪᑕᓄᑭᐧᐊᒡ. ᑭᔥᐱᓐ ᐧᐃᑕᐧᑭᐧᐊᒡ 

ᑕᐱᒋᓂᔕᐊᒪᐧᐊᑲᓂᐧᐃᐧᐊᒃ ᑲᑭᐃᔑᒥᑭᑲᓂᐧᐊᒃ ᑲᔦ ᑯᑕᑭᔭᓐ ᐧᐃᓐᑕᒪᑫᐧᐃᓇᓐ ᑲᑭᐱᐸᑭᑎᓇᒧᐧᐊᒡ ᐅᐅᒪ 

ᑲᐧᑫᐧᑌᐧᐃ ᓇᑭᔥᑲᑎᐧᐃᓂᒃ. ᐊᓐᑕᐧᐁᓐᑕᑯᓯᐧᐊᒃ ᐅᐅᒪ ᑲᐱᑕᐧᑭᐧᐊᒡ ᒋᐃᔑᓂᔕᐊᒧᐧᐊᒡ ᐅᔑᐱᐃᑲᓇᓐ ᑲᑭᓇ 

ᑲᐧᐃᐃᔕᐧᐊᒡ ᑲᐧᑫᐧᑌᐧᐃ ᓇᑭᔥᑲᑎᐧᐃᓂᒃ.  

 
ᑲᑭᐅᔑᑐᔭᓐ ᑭᑐᔑᐱᐃᑲᓐ ᐁᐧᐃᓇᑲᔥᑭᑫᑕᒪᑫᔭᓐ ᐊᔕ ᒋᐅᑎᓯᑯᐧᐊᒡ ᐅᑕᐱᑕᒪᑫᒃ ᒋᐧᐸ ᑲᔥᑲᑎᓄᑭᓯᔅ 29, 

2010. ᑭᑐᔑᐱᐃᑲᓐ ᒋᐸᔭᑌ ᐧᐃᓐᑕᒪᓐ ᐊᓂᓐ ᐁᔑᔥᑲᑯᔭᓐ ᑫᒪ ᑲᔦ ᑫᑐᑕᑯᐧᐊᓀᓐ ᑲᐧᐃᒪᑕᓄᑲᒋᑲᑌᒃ, ᑫᒪ 

ᑲᔦ ᐁᐅᒋ ᑲᑲᓄᑕᒪᐧᐊᐧᑕ ᑯᑕᑭᔭᒃ ᐊᐧᐃᔭᒃ, ᒋᐧᐃᓐᑕᒪᓐ ᐊᓂᓐ ᐁᔑᐸᐸᒥᓯᐧᐊᒡ ᑲᔦ ᐊᓐᑎ ᐁᔑ 

ᑕᐧᑲᑭᓐᓱᐧᐊᒡ. ᐅᑕᐱᑕᒪᑫᒃ ᑲᐧᐃᓐ ᑕᐃᑭᑐᓯᐧᐊᒃ ᒋᑎᐸᐃᑫᐃᐧᐁᐧᐊᒡ ᐅᐅᒪ ᒣᐧᑲ ᑭᐱᒥᐃᔑᒋᑫᓇᓂᐧᐊᒃ ᐊᓂᔥ 

ᐧᐊᐊ ᑲᑭᒧᔥᑭᓀᐱᐃᑫᒡ ᑲᐧᐃᓐ ᑫᑯᓐ ᐅᓐᒋᐃᑭᑐᓯ ᐃᐃᒪ ᒋᐅᒋ ᐸᑫᔥᑲᒪᑲᓯᓄᒃ ᐅᑕᐱᑕᒪᑫᒃ ᑲᐃᓇᑌᓂᒃ 

ᑫᐱᒥᓂᔕᐃᑲᑌᓂᒃ ᑲᐧᐃᐊᓐᒋᒋᑲᑌᒃ ᐃᓇᑭᓐᑕᒪᑫᐧᐃᓇᓐ. 
 
ᑲᔦ ᑕᔥ ᒋᒥᓇᒻ ᐯᔑᒃ ᑭᑐᔑᐱᐃᑲᓐ ᐧᐊᐧᐁ ᑲᑭᒧᔥᑭᓀᐱᐃᑫᒡ. 

 
ᑭᐧᐃᓐᑕᒪᑯ ᒋᑭᑫᓐᑕᒪᓐ ᑭᔥᐱᓐ ᐧᐃᓇᑲᔥᑭᑫᑕᒪᑫᔭᓐ, ᑲᑭᓇ ᑲᑭᐃᔑᓂᔕᐊᒪᐧᐊᐧᑕ ᑭᑐᔑᐱᐃᑲᓇᓐ 

ᑲᐊᐱᑕᒪᑫᐧᐊᒡ ᑕᐧᐊᐸᓐᑕᐃᐧᐁᐧᐊᒃ, ᑕᑯ ᑲᔦ ᑭᐧᐃᓱᐧᐃᓐ ᑲᔦ ᐊᓐᑎ ᑲᐅᓐᒋᔭᓐ. ᑕᓇᑯᒋᑲᑌᐧᐊᓐ ᑲᔦ ᐃᐃᒪ 

ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃᑲᒥᑯᐧᐊᒃ ᑲᔦ ᐃᐃᒪ ᒪᒪᑲᑕᐱᑯᒃ ᑲᐃᔑᐊᑐᐧᐊᒡ ᐧᐃᓐᑕᒪᑫᐧᐃᓇᓐ ᐱᑯ 

ᐊᐧᐁᓀᓇᒃ ᒋᐅᒋ ᐧᐊᐸᓐᑕᒧᐧᐊᑦ ᒪᒪᑲᑕᐱᑯᒃ ᑲᐅᒋᐃᓇᐱᐧᐊᑦ. 

ᑭᔥᐱᓐ ᑲᐊᐱᑕᒪᑫᐧᐊᒡ ᐱᓴᓂᑯ ᐧᐃᔕᐳᓇᒧᐧᐊᑦ ᐅᐧᐁᓂ ᒧᔥᑭᓀᐱᐃᑲᓂ ᐅᑲᐸᑭᑎᓇᓇᐧᐊ ᐅᑐᔑᐱᐃᑲᓂᐧᐊ 

ᒋᐅᒋ ᐧᐃᓐᑕᒪᑫᐧᐊᒡ. ᑭᔥᐱᓐ ᐃᑕᔥ ᐊᓐᑕᐧᐁᓂᒪᓯᐧᑲ ᐅᐅᐧᐁ ᒋᑐᑕᒧᐧᐊᒡ ᑲᐊᐱᑕᒪᑫᐧᐊᒡ, ᑭᑐᔑᐱᐃᑲᓐ 

ᐁᐧᐃᓇᑲᔥᑲᒪᓐ ᐅᐅᐧᐁ ᐃᔑᒋᑫᐧᐃᓐ ᒋᑕᑯᐧᐃᓐᑕᒪᓐ ᑲᐅᒋᐃᓀᓐᑕᒪᓐ ᒋᑭᑐᑕᓯᐧᑲᐸᓐ ᑲᔦ ᐧᐁᑯᓀᓐ ᐅᒋ. 
 
ᑲᐧᑫᒋᑫᒧᐧᐃᓇᓐ ᑲᔦ ᐅᔑᐱᐃᑲᓇᓐ ᑲᐱᐸᑭᑎᓂᑲᑌᑭᓐ 
 
ᐅᑕᐱᑕᒪᑫᒃ ᑲᑭᐅᑕᐱᓇᐧᐊᒡ ᐊᐧᐁᓀᓇᒃ ᓇᑲᔥᑭᑫᑕᒪᑫᐧᐃᓂᒃ ᒋᐃᔑᑕᐧᑭᐧᐊᒡ ᑫᒪ ᑲᔦ ᐊᓐᑕᐧᐁᓐᒋᑲᑌᑭᓐ 

ᐅᐧᐃᓐᑕᒪᑫᐧᐃᓂᐧᐊ ᑲᔦ ᐅᒪᓯᓇᐃᑲᓂᐧᐊ ᑲᑭᑲᐧᑫᐧᑌᐧᐊᒡ ᒋᐊᓐᒋᑐᐧᐊᒡ ᐅᑎᓇᑭᑕᒪᑫᐧᐃᓂᐧᐊ ᑕᑯ ᑲᔦ ᐊᔕ 

ᑲᑭᐸᑭᑎᓂᑲᑌᑭᐸᓂᓐ ᐅᑕᐱᑕᒪᑫᒃ ᑲᐃᔑᑲᓇᐧᐁᑕᒧᐧᐊᒡ ᑲᔦ ᑲᐊᐸᑕᑭᓐ ᓇᑭᔥᑲᑎᐧᐃᓂᒃ ᑕᑭᐃᔑᒋᑫᐧᐊᒃ 

ᒋᐱᐅᔑᐱᐊᒪᐧᐊᐧᐊᒡ ᐅᑕᐱᑕᒪᑫᓐ ᑲᔦ ᐊᔕ ᒋᐅᑎᓯᑯᐧᐊᒡ ᐊᔾᑦᕈ ᐧᐊᓐ ᐊᐱ ᑫᒪ ᒋᐧᐸ 

ᑭᒋᐊᓇᒥᐁᑭᔑᑲᓂᑭᓯᔅ 23, 2010. ᐊᔾᑦᕈ ᐧᐊᓐ ᐃᑕᔥ ᐅᑲᑐᑕᓐ ᒋᐸᑭᑎᓇᑭᓐ ᐅᓇᐧᑫᐱᐃᑫᐧᐃᓇᓐ ᐧᐁᑎ 

ᐅᑕᐱᑕᒪᑫᒃ  ᑲᑭᓇ ᒋᓇᐧᑫᑕᑭᓐ ᑲᑭᐃᔑᑲᐧᑫᒋᒪᑲᓂᐧᐃᒡ ᑲᔦ ᒋᐃᔑᓂᔕᐊᒪᐧᐊᒡ ᑲᓇᑲᔥᑭᑫᑕᒪᑫᓂᒡ ᒋᐧᐸ 

ᑭᒋᐊᓇᒥᐁᑭᔑᑲᓂᑭᓯᔅ 23, 2010.   

 
ᑲᓇᑲᔥᑭᑫᑕᒪᑫᐧᐊᒡ ᐅᓇᐧᑫᐱᐃᑲᓂᐧᐊ ᐊᔕ ᑫᐧᐃᓇᐧᐊ ᒋᑲᐧᑫ ᐸᑭᑎᓇᒧᐧᐊᒡ ᐧᐁᑎ ᐅᑕᐱᑕᒪᑫᒃ 

ᐅᑐᔑᐱᐃᑫᐧᐃᑲᒥᑯᐧᐊᒃ, ᑕᑯ ᑲᔦ ᒋᐃᔑᓂᔕᐊᒪᐧᐊᐧᐊᒡ ᑯᑕᑭᔭᒃ ᑲᐅᒋᑕᐧᑭᐧᐊᒡ, ᒋᐧᐸ ᒉᓐᐧᐁᕆ ᑭᓯᔅ 15, 

2011. ᑭᔥᐱᓐ ᐊᔾᑦᕈ ᐧᐊᓐ ᐃᔑᐊᓐᑕᐧᐁᑕᒃ ᒋᓇᐧᑫᑐᒋᓐ ᑲᑭᐱᐅᔑᐱᐃᑫᐧᐊᒡ, ᑕᐃᓇᑲᓂᐧᐃ ᐊᔕ 

ᒋᓇᐧᑫᐱᐃᑫᒡ ᑲᔦ ᒋᐃᔑᐸᑭᑎᓇᑭᓐ ᐅᑕᐱᑕᒪᑫᒃ ᐅᑐᔑᐱᐃᑫᐧᐃᑲᒥᑯᒃ ᑲᔦ ᒋᐃᔑᓂᔕᐊᑭᓐ ᑯᑕᑭᔭᒃ 

ᑲᐅᒋᑕᐧᑭᐧᐊᒡ ᒋᐧᐸ ᑭᑕᐧᑲᑭᓱᒡ ᑭᓯᔅ 15, 2011. 

 
ᑭᔥᐱᓐ ᐊᔭᐧᐊᓀᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᔑᓂᔕᐊᓐ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᑲᐃᔑᐊᔭᓂᒃ 

ᑲᐃᔑᒪᒪᐧᐊᑌᑭᓐ ᐧᐃᓐᑕᒪᑫᐧᐃᓇᓐ ᐱᐧᐊᐱᑯᒃ ᐅᐅᒪ www.errr.oeb.gov.on.ca.  ᑕᑯ ᑲᔦ ᓂᔑᓐ 

ᑲᑭᓇᐱᐱᐃᑲᑌᑭᓐ ᐊᓐᑕᐧᐁᒋᑲᑌᐧᐊᓐ. 
 
ᑭᔥᐱᓐ ᐊᔭᓯᐧᐊᓐ ᑭᑭᓇᐧᐊᒋᒋᑲᓐ ᐱᐧᐊᐱᑯᒃ, ᐃᓇᐱᓐ ᑲᐊᐱᑕᒪᑫᐧᐊᒡ ᑲᐃᔑᐊᑌᓂᒃ ᐱᐧᐊᐱᑯᒃ 

ᐧᐃᓐᑕᒪᑫᐧᐃᓇᓐ ᑲᐃᔑ ᑭᑭᓇᐧᐊᒋᐱᐃᑲᑌᑭᓐ ᒧᔥᑭᓀᐱᐃᑲᓇᓐ ᒋᒧᔥᑭᓀᐱᐊᒪᓐ ᑭᑭᓇᐧᐊᒋᒋᑲᓐ 

ᒋᐅᓐᑎᓇᒪᓱᔭᓐ. ᑫᑐᑕᒪᓐ ᒋᐅᒋᐃᔑᓂᔕᐊᒪᓐ ᑲᔦ ᐧᐃᐱᐧᐃᓐᑕᒪᓐ ᒪᐧᐊᒋᐃᑎᐧᐃᓇᓐ ᒋᐃᓇᐱᔭᓐ RESS 
ᐅᔑᐱᐃᑲᓂ ᑭᑭᓄᔥᑭᑫᐧᐃᓇᓐ ᐅᐅᒪ www.oeb.gov.on.ca/OEB/Industry, ᒧᔥᑭᓀᐱᐃᑫᐧᐃᓇᓐ 
ᑲᐅᒋᒧᔥᑭᓀᐱᐃᑲᑌᑭᓐ ᐱᐧᐊᐱᑯᒃ. 
 
ᑲᐊᐱᑕᒪᑫᐧᐊᒡ ᐅᑐᒋ ᐅᑕᐱᓇᓇᐧᐊ ᐱᐧᐊᐱᑯᒃ ᐅᔑᐱᐊᒪᑎᐧᐃᓂᒃ ᑲᐅᒋᐱᒋᓂᔕᐊᒪᐧᐃᐧᑕ 

ᐅᑐᔑᐱᐊᒪᑯᐧᐃᓂᐧᐊ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ ᑲᔦ ᑕᔥ ᓂᔑᓐ ᑲᑭᓇᐱᐱᐃᑲᑌᑭᓐ 

ᐊᓐᑕᐧᐁᒋᑲᑌᐧᐊᓐ. ᑭᓇᐧᐊ ᑲᐊᔭᓯᐧᐊᓐ ᒪᒪᑕᐧᐃᐱᐧᐊᐱᒃ ᐱᓇᐊᓇᓐ ᐱᑌᐧᐁᓯᒋᑲᓇᐱᑯᓯᒃ ᑭᑐᔑᐱᐃᑲᓐ, ᑕᑯ 

ᑕᔥ ᓂᔑᓐ ᑲᒪᓯᓇᐃᑲᓂᐧᐊᑭᓐ ᑲᑭᓇᐱᐱᐃᑲᑌᑭᓐ. 

2. ᐃᔑᓂᔕᐊᒪᐧᐃᒃ ᑲᐊᐱᑕᒪᑫᐧᐊᒡ ᑭᑐᔑᐱᐃᑲᓐ ᐊᓂᓐ ᐁᐃᓀᑕᒪᓐ 
 
ᑭᔥᐱᓐ ᐧᐃᐸᑭᑎᓇᒪᓐ ᑭᑎᑭᑐᐧᐃᓐ ᑲᐧᐃᐊᓂᑐᒋᑲᑌᒃ ᑲᔦ ᑕᔥ ᑲᐧᐃᓄᓐ ᐁᐧᐃᓇᑲᔥᑭᑫᑕᒪᑫᔭᓐ, 

ᑲᑭᐃᔑᓂᔕᐊᒪᐧᐊ ᑭᑐᔑᐱᐃᑲᓐ ᑲᐊᐱᑕᒪᑫᐧᐊᒡ ᐅᑐᔑᐱᐃᑫᐧᐃ ᐊᓄᑭᐊᑲᓂᒪᓐ ᒋᐸᔭᑌᐧᐃᓐᑕᒪᓐ 

ᑲᐃᓀᓐᑕᒪᓐ. ᑫᐧᐃᓇᐧᐊ ᑲᐱᓯᓐᒋᑫᐧᐊᑦ ᑕᒥᓇᐧᐊᒃ ᑲᑭᓇᐱᐱᐃᑲᑌᒃ ᑭᑐᔑᐱᐃᑲᓐ. 
 
ᒥᓯᐧᐁ ᑲᑭᐅᔑᐱᐊᒪᓐ ᑭᑐᔑᐱᐃᑲᓐ ᑲᑭᐧᐊᐧᐃᓐᑕᒪᓐ ᑲᐃᓀᓐᑕᒪᓐ ᑕᒥᓇᑲᓂᐧᐃᐧᐊᒃ ᑲᑭᓇ 

ᑲᐅᓐᑎᓂᑫᑕᒪᑫᐧᐊᒡ ᐧᐊᓴᑯᓀᒋᑲᓀᔭᐱᓐ (ᒋᑕᑯᐱᐃᑲᑌᒃ ᑭᐧᐃᓱᐧᐃᓐ, ᑫᐃᔑᑲᓄᓂᑯᔭᓐ, ᑲᔦ ᑕᔥ ᑲᑭᓇ 

ᑫᑯᓇᓐ ᑲᑭᐃᔑᐱᐃᑫᔭᓐ ᑭᑐᔑᐱᐃᑲᓂᒃ). 
ᑲᑭᓇ ᐅᔑᐱᐃᑲᓇᓐ ᑲᑭᐃᔑᓂᔕᐊᒪᐧᐃᐧᑕ ᑕᐃᔑᐊᒋᑲᑌᐧᐊᓐ ᑲᑭᓇ ᐊᐧᐃᔭᒃ ᒋᐅᒋ ᐧᐊᐸᓐᑕᒧᐧᐊᒡ ᒣᐧᑲ 

ᐱᒥᑕᔑᑕᒪᑎᓇᓂᐧᐊᒃ. ᒥᑕᔥ ᐃᐃᐧᐁ ᑲᐃᒋᑲᑌᒃ ᒋᐧᑲᔭᓐᑕᒋᑲᑌᑭᓐ ᒋᐅᒋ ᐧᐊᐧᐊᐸᓐᒋᑲᑌᑭᓐ ᑲᐊᐱᑕᒪᑫᐧᐊᒡ 

ᐅᑐᔑᐱᐃᑫᐧᐃᑲᒥᑯᐧᐊᒃ ᑲᔦ ᑲᐊᐱᑕᒪᑫᐧᐊᒡ ᑲᐃᔑᐊᑐᐧᐊᒡ ᐅᑐᔑᐱᐃᑲᓂᐧᐊ ᒪᒪᑲᑕᐱᑯᒃ ᑕᐃᔑᐊᒋᑲᑌᐧᐊᓐ 

ᒋᐅᒋ ᐧᐊᐸᓐᑕᒧᐧᐊᒡ ᐱᑯ ᐊᐧᐁᓀᓇᒃ ᒪᒪᑲᑕᐱᑯᓂ ᑲᐊᔭᐧᐊᑦ. 
 
ᒋᐧᐸ ᑕᔥ ᐊᒋᑲᑌᑭᓐ ᐅᔑᐱᐃᑲᓇᓐ ᒋᐅᒋ ᐧᐊᐸᓐᒋᑲᑌᑭᓐ, ᑲᐊᐱᑕᒪᑫᐧᐊᒡ ᑕᐃᔑᒋᑫᐧᐊᒃ ᒋᑲᓯᐱᐊᒧᐧᐊᑦ 

ᑲᐅᔑᐱᐃᑲᑌᒃ ᑲᑭᐱᐅᓐᒋᒪᑲᒃ ᑲᑭᐱᒋᓂᔕᐊᒃ ᐅᑐᔑᐱᐃᑲᓐ. ᒥᐅᓄ ᑲᐃᒋᑲᑌᑭᓐ ᑲᐃᔑᐱᐃᑲᑌᓂᒃ 

ᑲᐃᔑᓂᔕᐃᑲᑌᓂᒃ ᐅᑐᔑᐱᐊᑲᒧᐧᐃᓐ, ᐸᒃᔅ, ᐅᑭᑭᑐᐧᐃᓐ, ᑲᔦ ᒪᒪᑲᑕᐱᑯ ᐅᔑᐱᐃᑲᓐ ᑲᐃᔑᐱᐃᑲᑌᓂᒃ. 

ᔕᑯᒡ ᐃᑕᔥ ᑲᐃᔑᓂᑲᓱᒡ ᑲᔦ ᑲᑭᐃᔑᐱᐃᑫᒡ ᐅᑐᔑᐱᐃᑲᓂᒃ ᑕᐸᑭᑎᓂᑲᑌᓂ ᑲᑭᓇ ᐊᐧᐃᔭᒃ ᒋᐅᒋ 

ᐧᐊᐸᓐᑕᒧᐧᐊᒡ. 
 
ᑯᑕᑭᔭᒃ ᐸᑲᓐ ᑲᐅᒋᑕᐧᑭᐧᐊᒡ ᐅᐅᒪ ᑲᐱᑕᐧᑭᐧᐊᒡ ᑫᐧᐃᓇᐧᐊ ᑕᐃᔑᓂᔕᐊᒪᐧᐊᑲᓂᐧᐃᐧᐊᒃ ᐅᐧᐁᓂ 

ᐅᔑᐱᐊᒪᑫᐧᐃᓂ ᑲᑭᐸᑭᑎᓂᑲᑌᒃ ᒥᓯᐧᐁ ᐱᑯ ᒋᐅᒋᐧᐊᐸᓐᒋᑲᑌᒃ. 

 
ᐊᔕ ᑕᔥ ᒋᐅᑎᓯᑯᐧᐊᒡ ᑭᑐᔑᐱᐃᑲᓂ ᒋᐧᐸ ᑭᒋᐊᓇᒥᐁᑭᔑᑲᓂᑭᓯᔅ 10, 2010. ᐅᑕᐱᑕᒪᑫᒃ 

ᐅᑲᐅᑕᐱᓇᓇᐧᐊ ᐅᔑᐱᐃᑲᓇᓐ ᑲᐅᒋᑕᑯᐱᑌᑭᓐ ᐅᔑᐱᐊᒪᑎᐧᐃᓇᓐ ᑫᒪ ᐱᐧᐊᐱᑯᒃ ᑲᐅᒋᒪᒋᓂᔕᐃᑲᑌᒃ 

ᒐᐸᔑᔥ ᑲᐅᔑᐱᐃᑲᑌᑭᓐ ᑫᐃᔑᓂᔕᐃᑲᑌᑭᓐ. 
 
ᑫᐱᔑ ᓇᓇᑐᔥᑲᐧᐃᔑᔭᒃ 
 
ᑭᔥᐱᓐ ᐧᐃᓇᐧᑫᑐᔭᓐ ᐅᐅᐧᐁ ᐧᐃᓐᑕᒪᑫᐧᐃᓐ, ᑕᑯᐱᐊᓐ ᐊᑭᓐᑕᓱᓐ EB-2010-0092 ᑭᒋᓀᑕᐧᑲᓐ ᑲᔦ 
ᒋᑕᑯᐱᐊᒪᓐ ᑭᑎᔑᓂᑲᓱᐧᐃᓐ, ᑭ ᑭᑭᑐᐧᐃ ᐊᑭᓐᑕᓱᓐ ᑲᔦ ᑭᑐᔑᐱᐊᒪᑯᐧᐃᓇᓐ ᑲᐅᒋᑕᑯᐱᑌᑭᓐ ᑫᒪ ᑲᔦ 

ᑭᔥᐱᓐ ᐊᔭᐧᐊᓀᓐ ᒪᒪᑕᐧᐃᐱᐧᐊᐱᑯᒃ ᑲᐅᒋᐅᔑᐱᐊᒪᑯᔭᓐ ᑲᔦ ᐸᒃᔅ ᐊᑭᓐᑕᓱᓐ. ᑲᑭᓇ ᐅᔑᐱᐊᒪᑎᐧᐃᓇᓐ 

ᒋᐃᔑᓂᔕᐊᒪᐧᐊᔦᒃ ᑲᐸᒥᓇᒃ ᐅᔑᐱᐃᑲᓇᓐ ᐅᐅᒪ ᒐᐸᔑᔥ ᑲᐅᔑᐱᐃᑲᑌᒃ ᑫᐃᔑᓂᔕᐊᒪᓐ, ᐊᔕ ᑕᔥ 

ᒋᐧᐊᐸᑕᒧᐧᐊᒡ ᒋᐧᐸ 4:45 ᑎᐸᐃᑲᓀᔭᒃ ᐅᓇᑯᔑᒃ ᐃᐃᐧᐁ ᐁᑭᔑᑲᒃ ᑲᐊᓐᑕᐧᐁᑕᐧᑲᑭᓐ ᒋᐃᔑᐧᐊᐸᓐᑕᒧᐧᐊᒡ. 
 
ᑫᔭᐱ ᓇ ᑭᑕᓐᑕᐧᐁᑕᓐ ᒋᐧᐃᓐᑕᒪᑯᔭᓐ. 

ᑭᔥᐱᓐ ᑫᔭᐱ ᐊᓐᑕᐧᐁᑕᒪᓐ ᒋᐧᐃᑕᒪᑯᔭᓐ ᐊᓂᓐ ᑫᐃᔑᒋᑫᔭᐸᓐ ᒋᐱᑕᐧᑭᔭᓐ ᑭᑕᐅᓐᑎᓇᓐ ᒋᐃᓇᐱᔭᓐ ᐃᐃᒪ 

ᑲᐊᐱᑕᒪᑫᐧᐊᒡ ᑲᐊᐸᒋᑐᐧᐊᒡ ᒪᒪᑲᑕᐱᑯᒃ www.oeb.gov.on.ca/OEB/Industry ᑫᒪ ᑭᑭᑐᐧᐃᓂᒃ ᐧᐃᐅᒋ 
ᑲᓄᓇᐧᑕ ᐧᐁᑎ ᑲᐃᔑᐊᓄᑭᐧᐊᒡ 1-877-632-2727. 

ᑭᒋᑫᑯᓐ ᐅᐅᐧᐁ 

 
ᑭᔥᐱᓐ ᒧᔥᑭᓀᐱᐊᓯᐧᐊᓐ ᑲᐃᔑᓇᓇᑲᑕᐧᐁᓐᑕᒪᓐ ᐃᐃᒪ ᐅᔑᐱᐊᒪᑫᐧᐃᓂᒃ ᑲᐧᐃᐅᒋ ᐅᓀᓐᒋᑲᑌᑭᓐ 
ᑲᐧᐃᐃᔑ ᑭᔑᐅᓯᒋᑲᓂᐧᐊᒃ ᑫᒪ ᐧᐃᐧᐃᒋᓯᐧᐊᓐ ᐅᐅᒪ ᑕᔑᓐᒋᑫᐧᐃᓂᒃ ᑲᐧᐃᐃᒪᑕᓄᑭᓇᓂᐧᐊᒃ, ᒥᐱᑯ 
ᐱᓴᓐ ᑫᐃᔑᒪᑕᓄᑲᑕᒧᐧᐊᒡ ᑲᐊᐱᑕᒪᑫᐧᐊᒡ ᒋᐧᐃᒋᐧᑕᓯᐧᐊᓐ ᑲᔦ ᑲᐧᐃᓐ ᒥᓇᐧᐊ ᑲᐱᐧᐃᓐᑕᒪᑯᓯᒃ 
ᐊᓂᓐ ᑲᐧᐃᐃᔑ ᒪᑕᓄᑭᓇᓂᐧᐊᒃ. 
 
 

ᐅᔑᐱᐃᑲᓇᓐ ᑫᐃᔑᓂᔕᐃᑲᑌᑭᓐ 
 
 

ᐅᑕᐱᑕᒪᑫᒃ:     The Applicant:       
      Hydro One Remote Communities Inc.   
  
Ontario Energy Board 
P.O. Box 2319 
27th Floor 
2300 Yonge Street 
Toronto ON  M4P 1E4 
Attention: Board Secretary 
Filings: https://www.errr.oeb.gov.on.ca/  
 
E-mail: boardsec@oeb.gov.on.ca 
Tel: 1-888-632-6273 (Toll free) 
Fax: 416-440-7656 
 

ᑲᑭᒧᔥᑭᓀᐱᐃᑫᒡ: 
 
 
Hydro One Remote Communities Inc.  
483 Bay St. 
8th Floor, South Tower 
Toronto, ON M5G 2P5 
Attention: Ms. Anne-Marie Reilly 
 
E-mail: regulatory@hydroone.com 
Tel: (416) 345-6482 
Fax: (416) 345-5866 

      ᑲᑭᑭᑐᑕᒪᑯᒡ ᑲᑭᒧᔥᑭᓀᐱᐃᑫᒡ: 
 Michael Engelberg 

Assistant General Counsel 
Hydro One Networks Inc. 
15th Floor, North Tower 
483 Bay Street 
Toronto, ON M5G 2P5 
E-mail: mengelberg@HydroOne.com 
Tel: (416) 345-6305 
Fax: (416) 345-6972 

       
 
ᒣᐧᑲ ᐊᐱ ᑲᔥᑲᑎᓄᑭᓯᔅ 3, 2010 ᑲᑭᐅᔑᐱᐃᑲᑌᒃ ᐅᕋᓐᑐ ᑭᒋᐅᑌᓇᒃ 
 
ᐅᓐᑌᕆᐅ ᐃᔥᑯᑌᐧᐃᔭᑉ ᑲᐊᐱᑕᒪᑫᐧᐊᒡ 
 
ᑲᑭᐅᔑᐱᐅᑎᓱᒡ 
 
ᑭᕐᔅᑎᓐ ᐧᐊᓕ 
ᑲᐅᔑᐱᐃᑫᐧᐃᑭᒪᐧᐃᒡ ᐊᐱᑕᒪᑫᐧᐃᓂᒃ 


